
HBIEB IMQARBA TA’ GESU

Anki jekk f’qisien differenti, f’kull bniedem hemm “Guda”. Xi darba jew ohra ghamilnihielu
lill-Mulej! Ghandna 1-hila nkunu foloz anki mieghu. Ittradejnieh anki b’bewsa, fis-sens li t-
tradiment taghna naghmluh taht libsa sabiha!

Imma f’dan il-lejl meta ninsabu fis-Santwarju tal-Getsemani, nixtieq li nhossu lil Gesu
jaghtina bewsa sinciera. Guda tah bewsa ta’ traditur; Gesu wiegeb billi offrielu bewsa ta’
habib. Fil-fatt, wara li Guda tah bewsa falza, Gesu sejjahlu habib (Mt 26:50) — kelma li tikxef
it-tjubija u t-tenerezza infinita li Alla jirriserva ghall-bniedem. Min minna ghandu I-hila li
jsejjah “habib” lil min jittradih serjament? Il-hbieb huma dawk li ahna nirrispettaw, nafdaw u
nhobbu. Il-hbiberija timplika kollox barra dak li kien Guda. Imma minkejja kollox, Gesl
jibga’ jsejjahlu habib. Ghalhekk nghid li f’dak il-lejl li matulu kien arrestat, Gesl jirreagixxi
ghall-bewsa ta’ Guda b’bewsa ta’ habib.

Ma ninsewx li ftit gabel ma nizel fil-Gnien taz-Zebbug, Gest kien gabar lid-dixxipli madwar
il-mejda tal-Ahhar Cena. Hemmbhekk lid-dixxipli Gestu sejhilhom hbieb: “Ma nsejhilkomx
aktar qaddejja, ghax il-qaddej ma jafx x’jaghmel sidu; sejjahtilkom hbieb, ghax kulma smajt
minghand Missieri, jien gharrafthulkom” (Gw 15:15). Minkejja li kien jaf li kienu mgqarba,
Gesu jzommhom bhala hbieb tieghu. Ma jaghmilx ghazla bejn tajbin u hziena, perfetti u
imperfetti, leali jew le. Fil-fatt, Pietru ¢cahdu, diversi hallewh wahdu fuq is-salib, id-dixxipli
ta’ Ghemmaws parpru u bdew jorganizzaw hajjithom dagslikieku Gesu qatt ma kien... Anki
meta nichduh jew nitilquh, Gesu jibga’ habib taghna.

Id-differenza bejn Guda u d-dixxipli l-ohra kienet li filwaqt li 1-ohrajn kollha regghu lura
ghand Gesu li lagaghhom u haddanhom mieghu, Guda ma accettax il-bewsa kollha ghozza
tieghu. Guda ma emminx li Gesu kien fidil ghall-kelma li galilhom: Intom hbieb tieghi. Ahna
nistghu nongsu mill-kelma li naghtu lil Alla, imma Alla mhux ser jinsa li kkostitwiena hbieb
tieghu. Irridu nserrhu rasna li, naghmlulu x’naghmlulu, Gest jrid jibga’ habib taghna.

Id-dnub il-kbir ta’ Guda ma kienx li ttradixxa lil Gest, imma li huwa gata’ galbu mill-hniena
ta’ Alla. Huwa fatt li wara li ghadda lill-Imghallem tieghu f’idejn l-ghedewwa, Guda
ddispjacieh qgatigh tant li rema 1-flus li kien dahhal: “Meta ra li Gesu kien ikkundannat, nidem
u mar bit-tletin bic¢ca tal-fidda u qalilhom: Dnibt ghax ittradejt demm bla htija” (Mt 27:4).



Mela ghaliex tghallag? Ghax ma accettax dik il-bewsa ta’ mhabba ta’ Gest, ghax baga’ ma
fehemx li Gest kellu soft spot ghall-midneb, ghax iddubita mis-sinceritd ta’ Gesu meta
sejjahlu habib.

Nistghu naghmlu hafna dnubiet. Ilkoll ahna suggetti ghat-tnassis tat-tentatur, ghax jghid San
Pietru: “L-ghadu taghna x-xitan, li jdur madwarna bhal iljun jghajjat, ifittex lil min jibla’” (1
Piet 5:8-9). Imma l-akbar dnub li nistghu naghmlu huwa meta naqtghu qalbna mill-
mizerikordja ta’ Alla — meta f’mohhna u f’qalbna jbejjet is-suspett li Gestt mhux ser ibusna,
mhux ser jghannagna mieghu.

F’dan il-mument tal-pellegrinagg, ma nitlobux biex ma nonqsux — hija parti min-natura
taghna I-bnedmin li nizbaljaw; imma nitolbu biex ma tonqosna qatt il-fiducja fil-hniena u 1-
mizerikordja ta’ Alla. Gesli jibqa’ jtennilna: Intom hbieb tieghi!



